
Rezolucija 57/254 generalne skupštine UN-a je u decembru 2002. godine usvojila UN Desetljeće obrazovanja za održivi razvoj (OOR) (2005 – 2014). Cilj ove strategije je da ohrabri UNECE (UN Ekonomska Komisija za Evropu) članice da razviju i uključe obrazovanje za održivi razvoj u sistem formalnog obrazovanja. Postizanje ciljeva OOR-a na univerzitetskom obrazovnom nivou je moguće ugradnjom odgovarajućih kurseva u cilju obuke studenata da kao budući lideri, naučnici ili inženjeri donose odluke i djeluju na stručno odgovarajući i lokalno relevantan način u rješavaju okolišnih problema koji predstavljaju prijetnju našoj zajedničkoj budućnosti.

Osnovna pretpostavka ove strategije je da sprečavanje stvaranja otpada ili polutanata može biti ekonomičnije i bolje po okoliš nego tzv. „end of pipe“ rješenja (instalacija postrojenja za prečišćavanje ili odlaganje polutanata kad su već nastali). Proces mora, ipak, početi u učionici gdje jaka obrazovna strategija treba izrasti u produkciju održivih nastavnih programa svih naučnih i tehničkih disciplina, te mendžmenta. Samo ako se poboljšaju sposobnosti budućih generacija da primijene ove principe kreirati će održivost naše civilizacije i način života.

U radu se prezentira US EPA (Američka agencija za zaštitu okoliša) program Zelenog inženjerstva: projektovanje i upravljanje procesima i postrojenjima sa sviješću o okolišu. Predlaže se da se ovaj program ugradi u nastavne planove i programe na sva tri nivoa univerzitetskog obrazovanja. Za aktuelne inžinjere i menadžere koji nisu imali prilike da se obrazuju u ovoj oblasti potrebno je organizirati specijalističke seminare. Udžbenik pod istim naslovom je već preveden na bosanski jezik i biće koristan materijal kako za nastavu tako i za seminare.

Program je implementiran na Kolorado Državnom Univerzitetu (CSU), Fakultet za hemijsko i biološko inženjerstvo, Fort Collins, Colorado,  (http://www.engr.colostate.edu/cheme ) i  Kalifornijskom politehničkom državnom univerzitetu (Cal Poly), Centar za održivost u inženjerstvu San Luis Obispo, California, (www.csine.calpoly.edu ) SAD u ljetnjem semestru 2009. godine. Pošto me je mentorica sa Cal Poly univerziteta prof. Linda Vanasupa informirala još u decembru 2008.godine da će ona biti otsutna u januaru i februaru 2009. godine zbog svojih obaveza gostovanja na Yale univerzitetu, a pošto sam je u mom aplikacionom programu već planirala da ću provesti dio progama na CSU odlučile smo da to bude u tom periodu. Na poziv kolegice Dr. Aide Hozić, koja je bila u Sarajevu kao Fulbright gostujući profesor, otputovala sam krajem decebra 2008.godine u posjetu  Univerziteu Florida u Gainesville-u. Zatim sam otputovala za Denver da provedem dio ovog projekta na CSU od 5. januara do 28. februara 2009.godine. Već ranije sam planirala da ne letim od Kolorada do Kalifornije nego da taj put pređem autom zajedno sa mojom sinom (doktorandom na RAND Corporation, Washington, DC), koji mi je dao svoj stari auto na upotrebu za put do i u Kaliforniji. Taj plan je usaglašen sa OPA u Sarajevu i tako načinjen plan putovanja. Tako smo imali priliku da posjetimo skoro sve nacionalne parkove u državama Utah, Arizona i Nevada, gdje je najljepša impresija bio Veliki kanjon rijeke Colorado. Drugi dio programa sam provela na Cal Poly Univerzitetu od 8. marta 28. juna 2009. godine sa kojeg sam načinila kraće posjete univerzitetima Portland, Oregon, Washington, West Washington, Harvard i Yale. Po završetku  ovog projekta i uz saglasnost Council for International Exchange of Scholars (CIES), koji je uprava za Fulbright programe u Washington/DC, koristila sam tzv.  grejs period u julu 2009. godine da učinim privatne posjete Washington, DC, Sjevernoj Karolini, Virginiji, Pennsylvaniji i New York City-u.

Kao što se može vidjeti iz gore navedenog, program je realiziran u potpunosti zahvaljujući odličnim CIES i OPA organizacijama kao i benevolenciji kolega/ica na svim univerzitetima koji su me uključili u istraživačke i obrazovne aktivnosti od mog interesa.

Iz ranijih kontakakta i mog sopstvenog iskustva ja sam se osvjedočila da je Fulbright program odličan i veoma cijenjen diljem Svijeta.

